
Hıdîv-i rûzgâr-ı ma'delet kim sıyt-ı iclâli

Sanem-bahş-ı şehinşâhân-ı heft iklîm-i dünyâdır



Aceb bir nüsha-i pâk-i füyûzât-ı Hudâ'dır kim

Ne gûne fazl u himmet dersin anda cümle peydâdır



Fehîm-i nüktedândır mû-şikâf-ı ehl-i hibrettir

Dilâverdir sahîdir dâver-i dindâr u dânâdır



Hıdîv-i bende-perverdir müket-senc ü sühanverdir

Penâh-ı saltanattır mültecâ-yı dîn ü danyâdır



Murassa' tahtgâh-ı devlet üzre şâh-ı zî-şândır

Muâllâ âsmân-ı şevket üzre mâh-ı garrâdır



Fürug-ı re'y-i âlem-gîri mihr ü meh gibi rûşen

Zamîr-i enveri âyineler vârî mücellâdır



Miyân-ı bezmde nâzende bir şûh-ı kamer-tal'at

Gehî meydâna çıksa şîr-i kûh-endâz-ı gavgadır



N'ola ger pâyına sükkân-ı ulvî çehre-say olsa

Hazîz-i âsitânı arş-ı a'lâdan mu'allâdır



N'ola İskender'i ger kılsa mî-âhûr-ı ıstablı

İnân-gîr-i küheylân-ı sebük-cevlânı Dârâ'dır



Ne güçtür böyle bir şâhenşehi memdûh edinmek kim

Kemâl-i cûd u fazl u şevketi bîrûn-ı ıtrâdır

